26. Hannibal, Hamilcaris fīlius (superlativ, imperfektum, futurum I, 4. a 5. dekl.)
Hannibal, Hamilcaris fīlius, clārissimus erat Carthāginiēnsium dux. Post mortem patris suī summum imperium obtinēbat. Cum Rōmānīs longa et crūdēlia bella gerēbat.
Memorābilia sunt Hannibalis verba ad mīlitēs post Alpium trānsgressum: ,,Vidētis, mīlitēs fortissimī, Italiam, domicilium hostium nostrōrum. Rōma, caput Italiae, urbs opulentissima, opēs maximae vestra praeda erit. Omnia in vestrīs manibus sunt. Rōmānī maximō timōre afficiuntur. Ad pugnam vōs vocō. Fortiter pugnābimus et exercitum Rōmānōrum aciē aliquot diēbus superābimus. Sīc līberī erimus et tūtī ā superbiā populī Rōmānī.“

